
Forsaga:

Umsókn barst um leyfi frá Veitum ohf. til að reisa 17,3 m² forsteypta spennistöð að 
Bjarkarholti 1B (áður Háholti 11A), í samræmi við gögn. Umsókninni var vísað til umsagnar 
skipulagsnefndar á 499. afgreiðslufundi byggingarfulltrúa vegna ákvæðis í gildandi 
deiliskipulagi miðbæjarins um umfjöllun skipulagsnefndar á öllum nýjum mannvirkjum.

Skipulagsnefnd gerði athugasemd við tillögu Veitna að nýrri spennistöð við Bjarkarholt á 592. 
Fundi sínum þann 16.06.2023. Bókað var að fyrir væri annarskonar spennistöð að 
Bjarkarholti 22A við sömu götu. Ný spennistöð væri ekki í neinu samræmi við þá sem fyrir er 
og óskaði skipulagsnefnd þess að þær verði hafðar áþekkar með einum eða öðrum hætti 
enda um miðbæjargötu Mosfellsbæjar að ræða. Skipulagsnefnd vildi um leið gera 
athugasemd við spennistöð sem sett var innan lóðar Háholts 9 á sama svæði miðbæjar. 
Stöðin væri lýti í umhverfi sínu og óskaði nefndin þess að Veitur lagi einnig útlit hennar.

Umsögn:

Í kjölfar athugasemda funduðu fulltrúar umhverfissviðs með starfsfólki Veitna í húsakynnum 
þeirra að bæjarhálsi. Rætt var um mikilvægi innviðauppbyggingar, brýna þörf og kröfu um 
hraða. Fulltrúar Mosfellsbæjar komu því skýrt á framfæri við Veitur að um væri að ræða 
svæði sem sveitarfélagið lagði kapp á að liti vel út hvort sem það væri uppbygging eða annar 
frágangur. Þar kom fram krafa skipulagsnefndar um samræmi hönnunar og bætta ásýnd allra 
stöðva. Skipulagsfulltrúi fylgdi þessu eftir með símtali nokkru seinn.

Í sumar fundaði svo skipulagsfulltrúi og leiðtogi umhverfis og framkvæmda með starfsmanni 
Veitna sem kynnti niðurstöðu vinnu við endurhönnun stöðva. Um er að ræða möguleika á að 
klæða minni stöðvarnar (Háholt 9) með hvaða efni sem er auk þess að ný stærri stöð 
(Bjarkarholt 1B) úr vistvænum timbureiningum kemur í stað forsteyptar stöðvar.



Háholt 9:

 Klædd standandi timburklæðning, önnur klæðning möguleg auk allra lita.
 Þak (hattur) ál í dökkum gráum lit.
 Umhverfi hellulagt.



Bjarkarholt 1B:

 Klædd standandi timburklæðning, önnur klæðning möguleg auk allra lita.
 Þak og kantar, ál í dökkum gráum lit.
 Umhverfi hellulagt.

Tillaga:

Skipulagsnefnd samþykki nýtt útlit stöðva og áform Veitna um að klæða þær timbri. Lagt er til að ál 
stöðva verði dökk grátt og klæðning verði að öðru leiti standandi timburklæðning að svardökkum lit 
líkt og að Bjarkarholti 22A.

Virðingarfyllst,
Starfsfólk skipulags- og byggingarteyma umhverfissviðs


